
Skandaproktam Sadashivavigrahavarnanam

સ્કન્દપ્રોક્તં સદાશિવવિગ્રહવર્ણનમ્

(શિવરહસ્યાન્તર્ગતે ઈશ્વરાખ્યે)

- જૈગીષવ્યસ્કન્દસંવાદે -
સ્કન્દ ઉવાચ ।
શિવેનોક્તં સમાસેન દેવ્યૈ દેવેન કીર્તિતમ્   ।
શ‍ૃણુષ્વ મુનિભિઃ સાર્ધં ગણૈઃ સુરગણૈઃ સહ ॥ ૧॥
પુરા કલ્પાન્તરે શમ્ભુઃ સૃષ્ટ્યુપાયમચિન્તયત્ ।
પઞ્ચાનનઃ સ્વયં જાતો માયાસ્વીકૃતવિગ્રહઃ ॥ ૨॥
તેજોરાશિઃ સ્વપ્રકાશઃ સ્વભાસા ભાસયઞ્જગત્ ।
વદનાનિ મહેશસ્ય પ્રાદુરાસન્ સમન્તતઃ ॥ ૩॥
પ્રાક્પ્રત્યક્દક્ષિણોદીચ્યાં ઊર્ધ્વં વર્ણૈશ્ચ પઞ્ચભિઃ ।
ત્ર્યક્ષાણિ ચાભ્રગઙ્ગેન્દ્રશેખરાણિ  સમન્તતઃ ॥ ૪॥
તમપૂર્વમુખં સૌમ્યં શુદ્ધસ્ફટિકસન્નિભમ્ ।
બાલેન્દુમકુટં ત્ર્યક્ષં સુસ્મિતં કરુણાધિકમ્ ॥ ૫॥
વિરાટ્ તતઃ પ્રાદુરભૂન્નકારાત્મા પ્રજાપતિઃ ।
ભૂરભૂચ્ચ તતો વિપ્ર પ્રતિષ્ઠા શાશ્વતી તતઃ ॥ ૬॥
સ એવ ભગવાન્ બ્રહ્મા લોકસર્ગે પિતામહઃ ।
અઘોરં દક્ષિણં વક્ત્રં પ્રાદુરાસીન્મહેશિતુઃ ॥ ૭॥
દંષ્ટ્રાકરાલભ્રુકુટીનિટાલાક્ષં  જગત્પ્રભુમ્ ।
ઇન્દ્રનીલસમાકારં ત્ર્યક્ષં બાલેન્દુભૂષિતમ્ ॥ ૮॥
સ્વરાડાખ્યસ્તતો રુદ્રઃ શૂલહસ્તો વિનિર્ગતઃ ।
મકારવાચ્યો ભગવાન્ જ્યોતિષામયનસ્તદા ॥ ૯॥
ઊધસદ્યોજાતમુખં શમ્ભો શારદામ્ભોદસચ્છવિ ।

દીપ્તત્રિણયનં સોમધામસામિશિખં મુને ॥ ૧૦॥
સમ્રાડાખ્યસ્તતો વિષ્ણુઃ શિકારાદુદ્બભૂવ હ ।
આપસ્તસ્માત્સમુદ્ભૂતા લોકે સર્ગે પુરા મુને ॥ ૧૧॥
વામદેવમુખં શમ્ભોઃ પ્રાદુર્ભૂતં તદાવશાત્ ।
પદ્મરાગસમપ્રખ્યં ભાલેન્દુકૃતશેખરમ્ ॥ ૧૨॥
ત્ર્યક્ષં પ્રસન્નવદનં વકારાખ્યાદપીશ્વરઃ ।
વાયુઃ પ્રાણશરીરાત્મા જગતાં સમ્બભૂવ હ ॥ ૧૩॥
ઈશાનાખ્યં મુખં શમ્ભોઃ પર્વશર્વરિનાથવત્ ।
ત્રિલોચનં ચન્દ્રચૂડમુદભૂદ્યાદિદૈવતમ્ ॥ ૧૪॥
સદાશિવોપકારાચ્ચ પ્રાદુર્ભૂતો મહેશ્વરાત્ ।
પઞ્ચબ્રહ્મમયાકારા મૂર્તયોઽમી મહેશિતુઃ ॥ ૧૫॥
તુરીયાચ્ચ તદોઙ્કારઃ પ્રાદુર્ભૂતોઽર્થવાચકઃ ।
પઞ્ચ સાદાખ્યરૂપાસ્તે શિવવક્ત્રાદ્વિનિર્ગતાઃ ॥ ૧૬॥
જગતામુપકારાય બ્રહ્મવિષ્ણુમહેશ્વરાઃ ।
સદાશિવશ્ચેશ્વરશ્ચ પઞ્ચબ્રહ્માણ ઇત્યમી ॥ ૧૭॥
સૃષ્ટિસ્થિત્યુપસંહારતિરોધાનાનુદર્શકાઃ ।
પઞ્ચાક્ષરોદ્ભવાશ્ચેત્થમુદ્બભૂવ ભવાન્ મુને ॥ ૧૮॥
મુખાદિક્રમતઃપૂર્વં શમ્ભોરમ્ભોજસમ્ભવઃ ।
નિયુક્તઃ સૃષ્ટિકરણે પાલને ચામ્બુજેક્ષણઃ ॥ ૧૯॥
રુદ્રઃ સંહરણે યુક્તો નિયુક્તઃ શૂલપાણિના ।
તિરોધાનેઽસ્ય જગત ઈશ્વરો વિનિયોજિતઃ ॥ ૨૦॥
સદાશિવોઽનુગ્રહણે જગતોઽસ્ય નિયોજિતઃ ।
મહાદેવેન વિપ્રેન્દ્ર ભૂતાદિક્રમવર્ણકૈઃ  ॥ ૨૧॥
એતે હિ પશવઃ પ્રોક્તાઃ પતિરેષાં મહેશ્વરઃ ।
પ્રણવસ્યાર્થ એવેહ અન્યે સર્વે ક્રમેશ્વરાઃ (?) ॥ ૨૨॥
પ્રકાશ્યઃ સર્વવર્ણાનાં શિવ એવ મહેશ્વરઃ ।
પઞ્ચાક્ષરમિદં શ્રૌતં શતરુદ્રીયમધ્યગમ્ ॥ ૨૩॥

વામદેવોઽસ્ય ઋષિરાટ્ પઙ્ક્તિશ્છન્દઃ  પ્રકીર્તિતમ્   ।
સદાશિવોઽસ્ય દેવો હિ “અં” બીજં શક્તિરું (“ઉં ”) મુને ॥
બ્રહ્મબીજમિદં મન્ત્રં મં કીલક મુદીરિતમ્ ।
અઙ્ગુલીદેહવક્ત્રેષુ  ન્યસેત્પઞ્ચાક્ષરં મનુમ્ ॥ ૨૫॥
ૐ નં તત્પુરુષાય મં અઘોરં પ્રચક્ષતે ।
શિં  સદ્યોજાતકાય વાં વામાયેતિ વા મુને ॥ ૨૬॥
યં ઈશાનાયેતિ મુને નમોઽન્તેન ન્યસેત્ક્રમાત્ ।
અઙ્ગુલીષુ  હૃદિન્યાસં કૃત્વાઙ્ગેષુ   મુનીશ્વર ॥ ૨૭॥
સર્વજ્ઞધામ્ને હૃદયં તૃપ્તિધામ્ને શિરસ્તથા ।
શિખામનાદિધામ્ને ચ કવચે ચ સ્વતન્ત્રકમ્ ॥ ૨૮॥
અલુપ્તશક્તિધામ્ને ચ નેત્રત્રયમથાસ્ત્રકમ્ ।
અનન્તશક્તિધામ્ને ચેત્યઙ્ગન્યાસં  ચરેત્ક્રમાત્ ॥ ૨૯॥
વ્યાહૃત્યા દિગ્બન્ધનં ચૈવ કૃત્વા  મૂલેન રોધયેત્ ।
પ્રજ્ઞાનઘનમાનન્દં કલ્યાણં શિવમવ્યયમ્ ॥ ૩૦॥
ધ્યાયેદહમિતિ સ્વસ્થો સ્વસ્થાન્યક્ષાણિ ધારયેત્ ।
ધ્યાયેદેવં વિરૂપાક્ષં ષડક્ષરવિધૌ મુને ॥ ૩૧॥
ધ્યાનમ્
બિભ્રદ્દોર્ભિઃ   કુઠારં મૃગમભયકરૌ સુપ્રસન્નો મહેશઃ
સર્વાલઙ્કારદીપ્તઃ સરસિજનિલયો વ્યાઘ્રચર્મોત્તરીયઃ ।
ધ્યેયો મુક્તાપરાગદ્યુતિરમૃતરસાપૂર્ણકુમ્ભાત્તહસ્તઃ
ત્રયક્ષઃ કોટીરકોટીઘટિતતુહિનરોચિઃકલોત્તુઙ્ગમૌલિઃ  ॥
॥ ઇતિ શિવરહસ્યાન્તર્ગતે સ્કન્દપ્રોક્તં સદાશિવવિગ્રહવર્ણનં સમ્પૂર્ણમ્ ॥
- ॥ શ્રીશિવરહસ્યમ્ । ઈશ્વરાખ્યઃ દશમાંશઃ । અધ્યાયઃ ૩૬ । ૧-૩૦॥

- .. shrIshivarahasyam . IshvarAkhyaH dashamAMshaH . adhyAyaH 36 . 1-30..

Notes:

Skanda સ્કન્દ describes to Jaigīṣavya જૈગીષવ્ય about the Five Aspects of SadāŚiva સદાશિવ
through which He conducts with His Anugraha અનુગ્રહ, the key functions in The Universe

- viz. Sṛṣṭi સૃષ્ટિ, Sthiti સ્થિતિ, Upasaṃhāra ઉપસંહાર, Tirodhāna તિરોધાન and Anudarśana

અનુદર્શન.
SadāŚiva સદાશિવ manifests with each of His Five Faces adorned with Three Eyes, facing

a specific Direction and representing the respective akśara અક્ષર of the ŚivaPaṅcākṣara

શિવપઞ્ચાક્ષર i.e. Namaḥ Śivāya નમઃ શિવાય - that is found in the middle of the Śatarudrīyam

શતરુદ્રીયમ્. These Five are:
Tatpuruṣa - East - Na-kāra તત્પુરુષ - ન-કાર,
Aghora - South - Ma-kāra અઘોર - દક્ષિણ - મ-કાર,
Sadyojāta - West - Śi-kāra સદ્યોજાત - શિ-કાર,
Vāmadeva - North - Va-kāra વામદેવ - વ-કાર,
Īśāna - Zenith - Ya-kāra ઈશાન - ય-કાર.
Skandaસ્કન્દ describes about Nyāsa ન્યાસ of the ŚivaṢaḍakṣaraMantra શિવષડક્ષરમન્ત્ર i.e. Om̐
Namaḥ Śivāyaૐ નમઃ શિવાય; with Om̐ ૐ being the Turīya તુરીય.

